                   II Mövzu. Dünya xalqlarının təsnifatı 
                                             P l a n :

     1.Xalqların coğrafi təsnifatı.
2.Mədəni-təsərrüfat tiplərinə görə təsnifat

3.Dil təsnifatı

         Xalqları qruplaşdırmaq və müəyyən qanuyauyğunluqları aşkara çıxarmaq üçün müxtəlif təsnifat növlərindən istifadə olunur. Ən çox coğrafi. Dil, təsərrüfat-mədəni və antropoloji təsnifatlardan istifadə edilir.Bunlardan başqa dini təsnifat, ictimai-iqtisadi inkişaf səviyyəsinə görə təsnifat, etnik birliklərin tipinə görə və əhalinin miqdarına görə təsnifat növləri vardır. Bütün bu təsnifat növləri bir-birini tamamlayır və müxtəlif məqsədlər üçün istifadə olunur.
         Hər bir xalq özünün etnik ərazisinə malikdir. Ona görə də xalqları bu əlamətə görə təsnif etmək mümkündür. Bu mənada biz daima “Afrika xalqları”,”Amerika xalqları”,”Asiya xalqları”kimi məfhumlardan istifadə edirik. Etnoqrafik xəritələrdə öz əksini tapan bu təsnifat təkcə xalqların əraziyə görə bölgüsünü göstərmir.O, eyni zamanda belə bir faktı sübut edir ki, xalqların müxtəlif ərazilərdə məskunlaşması hər hansı təsadüf üzündən baş verməmişdir. Bu uzun bir tarixi inkişaf prosesinin nəticəsidir. Məlum olduğu kimi, yer kürəsinin insanlar yaşayan hissəsi eykumena adlanır . Eykumena tarixən dəyişmişdir. Halbuki insanın yarandığı dövrlərdə o, Afrika və Cənubi-Şərqi Asiyada cüzi bir ərazini əhatə edirdi. Yuxarı paleolitdə, sonra isə neolitdə məhsuldar qüvvələrin inkişaf səviyyəsinə uyğun olaraq eykumena genişlənmiş və Şimali Avropanı, Şimali Asiyanı, Amerikanı , Afrika və Avstraliyanı, Okeaniyanı əhatə etmişdi. Yalnız yaşayış üçün əlverişsiz olan yararsız kiçik sahələr məskunlaşmamış qalmışdı. Yeni-yeni torpaq sahələrinin mənimsənilməsi ilə yanaşı insan qruplarının yerdəyişmə prosesi də güclənmişdi. Əhalinin artması və təbii ehtiyatların tükənməsi nəticəsində habelə digər səbəblər üzündən qəbilə və tayfalar öz yerlərini tərk edir, başqa tayfaların ərazisini tutur və onlarla qarışırdılar. Bu vaxtlar nəinki quru, hətta dəniz yolları ilə də köçmələr olurdu. Tədricən ayrı-ayrı ölkələrin əhalisinin tərkibi də dəyişirdi. Məsələn, hələ bizim ehadan əvvəl II min illikdə hindiçin əhalisinin xüyli hissəsi, əvvəllər qara dərili zənci-avstroloid tayfalarının yaşadığı İndoneziya adalarına köçmüşdülər.Buradakı zəncilər ya sıxışdırılmış, ya da ki, assimilyasiyaya uğradılmışdılar. Gəlmələr indiki İndoneziyalıların əcdadları olmuşdular. Bizim eradan əvvəl II-I min illiklərdə isə Avropanın müasir xalqlarının əcdadları onlara qədər ki, əhalinin sıxışdırılmış və ya assimilyasiyaya uğratmışdılar. Qədim əhalidən indi Avropada yalnız basklar qalmışlar.


Bəşər tarixinin bəzi dövrlərində etnik yerdəyişmələr xüsusilə güclü olmuşdur. Bunlar daha geniş və kütləvi yerdəyişmələr olmaqla başlıca olaraq kapitalizm dövründə cərəyan etmişdir. Bu vaxt Qərbi Avropa ölkələrindən Amerikaya , Cənubi Afrika və Avstraliya ölkələrinə əvvəlcə işğalçılar və müstəmlə
kəçilər, sonra isə işsizlər axışıb gəlmişdilər. Buna görə də son 3-4 əsr ərzində dünyanın bir sıra ərazisinin, xüsusilə Avstraliya və Amerikanın əhalisinin tərkibi kəskin surətdə dəyişilmişdir.


Bütün bu deyilənlərdən o nəticə çıxır ki, xalqların coğrafi təsnifatı, təkcə insan qruplarının siyasi xəritədə yerləşməsi olmayıb, o, həm də insan tərəfindən yerin məskunlaşması prosesini göstərən başlıca amildir. Müxtəlif ölkələrin əhalisinin etnik tərkibi ilə tanış olarkən, yerli əhalini buraya çoxdan gəlmiş əhali qrupundan da fərqləndirməyi bacarmaq lazımdır.Məsələn, Şimali Amerikada yerli əhali sayca çox az qalmış hindu və eskimoslardır. Ağlar və zəncilər isə gəlmələr sayılırlar, yerli əhalinin özü də məskunlaşma dövrü etibarilə bir-birindən seçilirlər. Məsələn hinduların əcdadları Amerikada on minlərlə il bundan əvvəl məskunlaşdıqları halda eskimoslar isə cəmi 2-3 min bundan əvvəl həmin yerlərin daimi sakinləri olmuşlar.

Qeyd etmək lazımdır ki, bir müddət eyni bir ölkənin ərazisində yaşayan xalqlar onların genezisindən asılı olmayaraq bir-biri ilə əlaqə nəticəsində adətən oxşar məişət və mədəniyyət formaları yaradırlar. Məsələn müxtəlif dilə və genezisə malik olan Qafqaz xalqları əsrlər boyu bir-biri ilə qonşuluqda yaşadıqlarından onlarda mədəni məişət ukladının bir çox oxşar xüsusiyyətləri yaranmışdır. Ümum Qafqaz geyim tipinin, xüsusən kişi paltarlarının oxşarlığını, silah adət-ənənə və folklor materiallarının oxşarlığını buna misal göstərmək olar. Bu cür vəziyyəti dünyanın bir çox xalqlarında da müşahidə etmək olar.
         Xalqların tarixən ümumi mədəni məişət xüsusiyyətlərinin formalaşdığı vilayətə tarixi etnoqrafik vilayət deyilir. Keçmiş sovet imperiyası daxilində belə tarixi etnoqrafik vilayətlərə misal olaraq Pribaltikabı, Orta Volqaboyunu, Qafqazı, Orta Asiyanı və s. göstərmək olar. Xalqları coğrafi cəhətdən təsnif edərkən, onları xəritə üzrə deyil tarixi-etnoqrafik vilayətlər üzrə təsnifləşdirirlər. Tarixi-etnoqrafik vilayət tarixi kateqoriya sayılır. 


Qədim xalqların formalaşması, yer üzərində insanların ilkin yayılması prosesi dövründə, paleolitin axrlarnda, mezolit və neolitdə baş vermişdir. Daha sonradan ayrı-ayrı tarixi-etnoqrafik əyalətlərin xarakterik xüsusiyyətləri dəyişdiyi kimi, onların sərhədləri də dəyişmişdir. Bunun nəticəsində bəzi əyalətlər yox olmuş, bəziləri isə əksinə yenidən meydana çıxmışdır. Bu proses uzun minilliklər boyu müxtəlif ictimai-iqtisadi formasiyalar daxilində cərəyan etmişdir. Tarixi-etnoqrafik əyalətə müəyyən ərazidə məskunlaşan, bir-birilə əlaqədə olan, lakin ictimai-iqtisadi inkişafın səviyyəsi və istiqaməti, dili və irqi mənsubiyyəti ilə fərqlənən xalqlar daxildir.

Avropa, Asiya və Şimali Afrikanın xalqlarının coğrafi cəhətcə məskunlaş

masında və onların etnik tarixində IV-IX əsrlərdə baş vermiş xalqların böyük köçünün son dərəcə böyük əhəmiyyəti olmuşdur. Bunun nəticəsində antik imperiyaların xarabalıqları üzərində feodal dövlətləri meydana çıxmış, yeni xalqların təşəkkülü prosesi getmişdir. Bu xalqların çoxu müasir dövrümüzə qədər gəlib çıxmışdır. Məhz bu dövrdə Şərqi Avropa ərazisində slavyanların məskunlaş
ması başlamışvə onlar demək olar ki, cənubda Balkan yarımadasınadək yayılmışdılar. Almanlar bir qədər qərbdə, Mərkəzi və Şimali Avropada məskunlaşmışdılar. Onlar hətta keltlərin Yaşadığı Britaniya adalarına da gəlib çıxmışdılar. Bu dövrdə, keçmiş Roma imperiyasına dəfələrlə basqın etmiş və onun süqutunda mühüm rol oynamış barbar tayfaların latınlaşdırılmış əhali ilə qarışması nəticəsində Roman xalqlarının formalaşması prosesi başlanmışdı. Bu vaxt Qərbə doğru hərəkət edən hunlar IV əsrin sonunda Avropaya çatmış və Dunay hövzəsində çox da möhkəm olmayan, lakin etnik cəhətdən çox qarışıq olan konqlomerat bir dövlət yaratmışdılar. Hunların arxasınca Şərqi Avropaya başqa türk tayfalarının-xəzərlərin, bolqarların, peçeneqlərin, poloveslərin güclü axının başlanmışdı.Bolqarların bir qrupu Volqanın yuxarılarınadək gəlib çıxmış və sonralar çuvaş, tatar, xalqlarının etnogenezində görkəmli rol oynamışdılar. Onların digər qrupu 679-cu ildə Dunay çayını keçərək, cənubda yaşayan slavyanlar arasında ərimiş, lakin öz adlarını bolqar xalqına vermişdilər. VII-IX əsrlərdə, dili Qərbi Sibirin Xantimansi xalqlarının dilinə bənzəyən macarlar, Cənubi Ural çöllərindən hərəkətə başlayaraq, Orta Dunay boyunda məskunlaşdılar.

              Türk dilli xalqların kütləvi axını Cənubi Sibirdə, Mərkəzi və Orta Asiyada da baş vermişdir. Bunun nəticəsində, eramızın birinci minilliyinin ikinci yarısında, həmin ərazilərdə bir-birini əvəz etmiş bir çox tayfa ittifaqları və dövlət birləşmələri meydana gəlmişdi. 


     V əsrin sonunda isə Orta Asiyanın İran dilli tayfalarından biri olan Evtalitlərin böyük qrupu Hindistan ərazisində məskunlaşdı və keçmiş Kuşan imperiyasının ərazisində böyük bir dövlət yaratdı. VI əsrdən etibarən Qabaq Asiyanın və Şimali Afrikanın yerli əhalisinin assimilyasiyası ilə müşayiət olunan geniş ərəb işğalları dövrü başlayır. Bu dövrdə eyni zamanda Şərqi və Cənubi-Şərqi Asiyada koreyalıların və yaponların konsolidasiyası başlayır. Çinlilər də tədriclə cənuba doğru yayılaraq, oradakı müxtəlif xalqlarla qarışmış, onların mədəni və təsərrüfat nailiyyətlərini mənimsəyərək, eyni zamanda özü də bir-birində fərqlənən yerli qruplara parçalanmış və yerli xalqlara çin dilini qəbul etdirmişdilər. Hind-çin yarımadasında vyetnamların, birmalıların, tailandların etnik və siyasi əraziləri mon-kxmer və indoneziyalalılar hesabına xeyli genişlənmişdi. Sumatradan gəlmiş və Malaqkada məskunlaşmış malaylar, sonralar demək olar bütün İndoneziyada yayılaraq yerli etnik qruplarla birlikdə bir çox yeni xalqların təşəkkül tapmasına şərait yaratmışdılar.

II minilliyin birinci yarısında Asiya və Avropanın etnik tarixinə monqol hücumlarının böyük təsiri olmuşdur. Etnik qrupların uzaq yerlərə köçü ilə müşayiət olunan monqol işğalları xalqların bir-birinə qarışmasını sürətləndirdi. Mərkəzi, Orta və Qabaq Asiyada, habelə Qafqazda və Şərqi Avropada yeni xalqların meydana gəlməsinə səbəb oldu. Bu etnik proseslərə misal olaraq Sibirdə,Volqa boyunda, Krımda müxtəlif tatar qruplarının təşəkkül tapdığını göstərmək olar. Tatar-monqol yürüşlərindən bir qədər əvvəl Balkan yarımadasına, müasir Orta Asiya türkmənlərinin əcdadı olan oğuz-türk tayfalarının köçü başlanmışdı. Onlarən yerli əhali ilə qarşıması nəticəsində bir sıra yeni xalqların, o cümlədən azərbaycanlıların və Osmanlı türklərinin formalaşması üçün şərait yarandı. Təxminən eyni vaxtda bantu dillərində danışan tayfaların Şərqi və Mərkəzi Afrikadan cənuba doğru yayılması prosesi gücləndi, XV əsrin sonunadək Asiya, Avropa və Afrikada demək olar ki. bizim dövrümüqə qədər gəlib çıxan bütün xalqlar artıq təşəkkül tapmışdı.

Dünya xalqlarının etnik tarixində kapitalizmin meydana çıxması və onun inkişafının böyük rolu olmuşdu. Bu dövrdə - yəni XVI-XIX əsrlərdə avropalılar Amerikaya, Avstraliyaya və Okeaniyaya yayılmışdılar. Bu möyük miqrasiyalarla, əvvəlcə ispanlar və portuqaliyalılar, bir qədər sonra hollandlar fransızlar və ingilislər əhəmiyyətli rol oynamışdılar. Öz doğma torpaqlarından müxtəlif səbəblər üzündən ayrılan bu xalq qrupları yeni məskunlaşdıqları ərazilərdə yerli tayfalarla əlaqəyə girmiş və yeni xalqların təşəkkülü üçün imkan yaratmışdılar. Bu vatxlar müstəmləkə ölkələrində aborigenlərin çoxu məhv edilmiş və ya təcrid olunmuşdular. Bu mənada yeni xalqların formalaşması birinci növbədə Mərkəzi və Cənubi Amerikaya aiddir. Buradakı etnik inkişafın ikinci mərhələsi Kanada, ABŞ, Ahgentina, Avstraliya və Okeaniya xalqları üçün xarakterikdir. Afrikanın cənubunda eyni yolla müasir hollandların əcdadlarından(burlardan)xüsusi bir etnos-afrikan xalqı yaranmışdır. Onların dili holland dilinə yaxın olsa da, bir çox xüsusiyyətlərinə görə onlardan fərqlənir.

 Karib dənizi adalarında, Venesuela, Braziliya və Qayananın etnik tarixində Avropalı mühacirlərin, habelə hindularla yanaşı Afrika mənşəli zəncilərin  böyük rolu olmuşdur.

          Dünya xalqları öz yaratdıqlarə təsərrüfat-mədəni tiplərin müxtəlifliyinə görə də qruplaşdırılır. Təsərrüfat-mədəni tip dedikdə, bir-birinə yaxın ictimai-iqtisadi inkişaf səviyyəsində olan, oxşar təbii-coğrafi şəraitdə yaşayan, müxtəlif xalqlarda tarixən meydana gələn təsərrüfat və mədəniyyətin müəyyən kompleks xüsusiyyəti başa düşülür. Bu tiplər hər bir cəmiyyətin istehsal üsulu ilə əlaqədardır. Müxtəlif tarixi dövrlərdə, insanların onları əhatə edən təbiətə münasibətini yalnız istehsal üsulu müəyyən edir. Müxtəlif icitmai-iqtisadi şəraitdə eyni mədəni-təsərrüfat tipləri bir-birilə əlaqəsi olmayan , bir-birindən çox uzaqlarda yaşayan xalqlarda da meydana gələ bilər. Təsərrüfat – mədəni tiplər arasındakı fərq əhalinin təsərrüfat fəaliyyətində, habelə maddi və mənəvi mədəniyyət elementlərində özünü göstərir. Müxtəlif xalqların ictimai quruluşu, həmin xalqların öz mədəni-təsərrüfat tipləri ilə müəyyən edilir. Eyni zamanda həmin tiplər cəmiyyətin məhsuldar qüvvələrinin səviyyəsini əks etdirir.

Təsərrüfat-mədəni tiplər tarixi kateqoriyadır. Bunlardan bəziləri hələ ibtidai insanların təşəkkülü dövründə, bəziləri isə ibtidai icma quruluşunun dağılması və ilkin sinfi cəmiyyətlərdə meydana gəlmişdir. Kapitalizmə qədər ki, dövrdə yaranan bütün mədəni təsərrüfat tipləri, məhsuldar qüvvələri səviyyəsinə görə üç qrupa bölünür: Birinci qrupa-böyük iqtisadi əhəmiyyətə malik olan ovçuluq, yığıcılıq və qismən balıqçılıq; İkinci qrupa – toxa əkinçiliyi və maldarlıq; Üçüncü qrupa-isə təsərrüfat işləri zamanı heyvanların gücündən dartı qüvvəsi kimi istifadə edilən kotan əkinçiliyi daxildir. Müxtəlif ictimai-iqtisadi inkişaf səviyyəsində olan müasir xalqlarda mədəni-təsərrüfat tiplərinin hər üç qrupuna rast gəlmək mümkündür.
Bununla belə nəzərə almaq lazımdır ki, bu tiplər bir halda iqtisadiyyat və məişətdə həlledici rol oynayırsa da, başqa hallarda keçmişin qalığı kimi özünü göstərir. Birinci qrupun tipləri üçün xarakterik cəhətlər – insanların yaşayıb qidalanması üçün yeganə mənbə sayılan yabanı birkilərin və vəhşi heyvanların olmasıdır. Bunlar da söz yox ki, qida üçün yararlı hala salınmalıdır. Bu mərhələdə iqtisadiyyatda sadə sadə istehsal vasitələrini, ilk növbədə ovçuluq, yığıcılıq və balıqçılıq alətlərinin istehsalı əsas yer tutur.Birinci qrup tiplərinin məhsuldar qüvvələri inkişafın səviyyəsi baxımından məhduddur. Burada əmək məhsuldarlığı nisbətən aşağıdır. Eyni zamanda izafi məhsul tamamilə yoxdur. Ona görə də bu mərhələdə hələ kifayət qədər əmlak bərabərsizliyi və siniflərin meydana gəlməsi üçün iqtisadi əsas yoxdur. İzafi məhsul təkcə oturaq balıqçılarda və dəniz ovçuluğu ilə məşğul olan qrupların bəzilərində özünü göstərməyə başlayır. Bununla əlaqədar olaraq ictimai differensiasiya üçün, xüsusən ev qulluqçuluğunun yaranması üçün şərait meydana çıxır. Ovçuluq, yığıcıl və balıqçılıq bazası ürəində meydana çıxır. Ovçuluq, yığıcılıq və balıqçılıq bazası üzərində heç bir vaxt və heç bir yerdə sinfi cəmiyyət yaranmamışdır. Nə qədər ki, təsərrüfatın bu sahələri yeganə əsas idi, bəşəriyyət ibtidai icma quruluşu çərçivəsindən kənara çıxa bilmirdi. Birinci qrupa daxil olan mədəni-təsərrüfat tipləri hələ paleolit və mezolitdə meydana gəlmişdi.

İkinci qrup mədəni-təsərrüfat tipləri, yuxarıda göstərildiyi kimi toxa əkinçiliyi və maldarlıqdır. Bu qrupun tipləri birinciyə nisbətən irəliyə doğru atılmış böyük bir addımdır.Bu qrupda, yaşayıb qidalanmaq üçün əsas mənbə mədəni bitkilərin becərilməsi və ev heyvanlarıdır. İqtisadiyyat birinci qrupdakına nisbətən möhkəmdir. Əmək məhsuldarlığı yüksəkdir. Burada izafi məhsul yaranıb daimi xarakter kəsb edir və yığım üçün şərait yaradır. Əmlak bərabərsizliyi özünü qabarıq şəkildə göstərir. İsitsmar müxtəlif formalarda təzahür edir. İnkişaf etmiş toxa əkinçiliyi və heyvandarlıq bazası üzərində, bu xalqlarda ilkin sinfi münasibət
lər, xüsusən quldarlıq və feodalizm münasibətləri meydana çıxır.Ovçuluq, yığıcılıq və balıqçılıq bazası üzərində heç bir vaxt və heç bir yerdə sinfi cəmiyyət yaranmamışdır. Nə qədər ki, təsərrüfatın bu sahələri yeganə əsas idi, bəşəriyyət ibtidai icma quruluşu çərçivəsindən kənara çıxa bilmirdi. Birinci qrupa icma quruluşu çərçivəsindən kənara çıxa bilmirdi. Birinci qrupa daxil olan mədəni-təsərrüfat tipləri hələ paleolit və mezolitdə meydana gəlmişdi.
           İkinci qrup mədəni-təsərrüfat tipləri, yuxarıda göstərildiyi kimi toxa əkinçiliyi və maldarlıqdır. Bu qrupun tipləri birinciyə nisbətən irəliyə doğru atılmış böyük bir addımdır. Bu qrupda, yaşayıb qidalanmaq üçün əsas mənbə mədəni bitkilərin becərilməsi və ev heyvanlarıdır. İqtisadiyyat birinci qrupdakına nisbətən möhkəmdir, əmək məhsuldarlığı yüksəkdir. Burada izafi məhsul yaranıb daimi xarakter kəsb edir və yığım üçün şərait yaradır. Əmlak bərabərsizliyi özünü qabarıq şəkildə göstərir. İstismar müxtəlif formalarda təzahür edir. İnkişaf etmiş toxa əkinçiliyi və heyvandarlıq bazası üzərində, bu xalqlarda ilkin sinfi münasibətlər, xüsusən quldarlıq və feodalizm münasibətləri meydana çıxır. Bu qrupa daxil olan xalqlarda artıq sənətkarlıq kənd təsərrüfatından ayrılmış və yüksək inkişaf yoluna düşmüşdür.

Üçüncü qrup mədəni-təsərrüfat tipinə əkinçiliklə maldarlığın sintezi nəticəsində təsərrüfat və mədəniyyətin nisbətən yüksək tipi olan kotan əkinçiliyi daxildir.Torpağın şumlanmasında əl əməyinin nisbətən asanlaşdırılması, şum işində yeni alətlərə keçilməsi, heyvanların gücündən dartı qüvvəsi kimi istifadə olunması- bütün bunlar məhsuldar qüvvələrin inkişafında böyük sıçrayış idi. İlk dəfə kotan əkinçiliyinin harada meydana gəlməsi məlum deyildir. Lakin ehtimal olunur ki, Cənub-Qərbi Asiyada, Mesopotomiyada sonra isə Misirdə meydana gəlmişdir. Çox güman ki, kotan əkinçiliyi məhz bu ərazidən Cənub və Şərqi Asiyaya, Şimali Afrika və Avropaya yayılmışdır. Yer kürəsinin başqa ərazilərinə-Böyük Səhradan cənubda-Afrikaya, Amerikaya, Avstraliya və Okeaniyaya kotan əkinçiliyi Avropa müstəmləkəçiliyi başlanana qədər keçə bilməmişdi. Kotan əkinçiliyi qədim dövrdə, habelə feodalizm və kapitalizm dövründə yüksək mədəniyyətin inkişafı üçün əsas olmuşdur. O, sinfi təbəqələşməni, şəhərin kəndən, sənətkarlıq və sənayenin kənd təsərrüfatından ayrılmasını sürətləndirdi, mürəkkəb və rəngarəng mədəniyyətə malik möhkəm dövlət birləşmələri yaratdı. Müasir dövrdə kotan əkinçiliyi mədəni-təsərrüfat tipinə yer kürəsinin əksər xalqları daxildir.

Bu əsas qruplar çərçivəsi daxilində müxtəlif xalqlarda müşahidə olunan bir neçə konkret mədəni-təsərrüfat tipləri vardır. Bu mənada I qrupun rəngarəng tipləri vardır. Əsas məşğuliyyəti ovçuluq vcə yığıcılıq olan tropik sə suntropik zonada yaşayan geridə qalmış xalqların təsərrüfatında indiyədək arxaik xüsusiyyətlər qalmaqdadır. Bu xalqların bir qismi səhra və yarımsəhra vilayətlərdə yaşayır. Bunlar əsasən  Avstraliyanın avtoxton tayfaları və Cənubi Afrikanın buşmenləridir. Digər qismi isə tropik meşələrdə yaşayanlardır. Bunlar əsasən Cənub-Şərqi və Cənubi Asiyanın geridə qalmış ovçu tayfaları, Mərkəzi Afrikanın piqmeyləri, cənubi Afrikanın ovçu tayfalarından olan batakudlar və quayaklardır. Təsərrüfatın və mədəniyyətin bu tipi yuxarı paleolitdə meydana gəlmişdir.
           Şimal meşə zonası ovçularının təsərrüfat-mədəni tipi inkişafın nisbətən yüksək mərhələsində durur. Bu tip neolitdə, insanın keçilməz Şimali Asiya və Şimali Amerika tayqasını fəth etdiyi bir dövrdə meydana gəlmişdir. Təsərrüfat və mədəniyyətin bu tipi hələ bu yaxın dövrlərdə Sibirin meşə hissəsində yaşayan xalqlarda(evenhlər, ketlər, yukagirlər)hakim rol oynayırdı və indiyədək Şimali Kanadanın hindularında( atapask və alqonkinlər)qalmaqdadır. Başqa bir tip şimal zonasında böyük çayın vadilərində, balıqla zəngin olan odean sahillərində meydana gəlmişdir. Bu oturaq balıqçıların mədəni- təsərrüfat tipidir. Bu tip kilyaklarda, ulçlarda, nanaylarda, itelmenlərdə, Kamçatka koryaklarında və hindularda hakim rol oynayır.


Sonrakı , nisbətən ixtisaslaşdırılmış mədəni-təsərrüfat tipi Şimali Asiya və Şimali Amerikanın Arktika sahillərində meydana çıxmışdır. Bu dəniz ovçularının təsərrüfatı idi. Bu tip Qrenlandiyanın Berinq boğazınadək ərazidə yayılmış eskimoslarda, sahil boyu çukça və koryaklarda indiyədək qalmaqdadır.
           II qrupa aşağıdakı tiplər daxildir:
           Öz mənşəyi ilə əvvəlkilərdən sonra gələn ikinci qrupun tipləri maralçılığın meydana gəlməsi ilə bağlıdır. Maral isə eradan əvvəlki son əsrlərdə Mərkəzi Asiya və Cənubi Sibirdə yayılmışdır. Başqalarından fərqli olaraq bu tip, Qərb yarımkürəsinə keçməmiş, ancaq Şimali Asiyada yayılmışdır.

           Maralçılıq mədəni-təsərrüfat tipinə oxşayan, lakin özünün yüksək inkişaf səviyyəsi ilə ondan fərqlənən səhra köçəri maldar təsərrüfatı təqribən neolitin axırlarında( e. ə. II min)yaranmışdır. Köçəri maldar tip köhnəliyin qalığı kimi müasir dövrdə Mərkəzi Asiya xalqlarında( Monqol, Tibet) qalmaqdadır. Keçmişdə isə Cənubi Sibir və Orta Asiya ( qazax, qırğız və türkmən) , İranın səhra və dağlıq rayonları xalqlarında( kürdlər, lerlar), Ərəbistanda (bədəvilər), Şimali Afrikada( qalla, tuareq) mövcud olmuşdur. Amerikada əhliləşdirilmiş ev heyvanları olmadığına görə bu cür mədəni-təsərrüfat tipi də olmamışdır.
          Primitiv yığıcılıqdan yeni mədəni-təsərrüfat tipinə, yəni toxa əkinçiliyinə keçid böyük bir addım sayılırdı. Əkinçiliyə keçid yer kürəsinin müxtəlif hissələrində - Afrikada, Amerikada və Avropada müstəqil yolla baş vermişdir. Bu həmin ərazilərdə yetişdirilən mədəni bitkilərin müxtəlifliyilə izah olunur. Amerika və Okeaniyanın tropik ölkələrində becərilən bitki növləri əsasən giləli bitkilər
( yams, taro, batat, manioka, kartif), Cənubi-Qərbi Asiyada-buğa, arpa, darı, Cənubi Asiyada isə çəltik, Afrikada-darı, Amerikada isə qarğıdalı olmuşdur.
         Əkinçilikdən fərqli olaraq  maldarlıq köçəri” həyat tələb edir”. III qrup mədəni-təsərrüfat tipinə məlum olduğu kimi kotan əkinçiliyi daxildir. Ev heyvanlarının gücündən dartı qüvvəsi kimi istifadə olunması bu tipin xarakterik xüsusiyyətidir. Kotan əkinçiliyi əl əməyinə əsaslanan əkinçiliklə maldarlığın sintezindən yaranmışdır. Kotan əkinçiliyinə keçidlə əlaqədar olaraq əmək məhsuldarlığı son dərəcə yüksəlir. İlkin kapital yığımı və istismar üçün yeni-yeni imkanlar açılır. Sənətkarlıq əkinçilikdən ayrılır. Tədriclə, əvvəlcə manufaktura sonra isə fabrik sənayesi meydana çıxır. Asiya, Afrika və Avropadakı sinfi cəmiyyətlərin əksəriyyətinin əsas iqtisadi bazası kapitalizmə qədərki kotan əkinçiliyi olmuşdur.
         Məlum olduğu kimi dil xalqların və ya etnik birliklərin ən mühüm əlamətlərindən biridir. Hazırda yer kürəsində dialektlər nəzərə alınmazsa iki mindən artıq dil mövcuddur. Dillərin bir neçə təsnifat növü vardır. Bunların içərisində ən qiymətlisi geneoloji və morfoloji təsnifatlardır. Xüsusən dilləri maddi qohumluq prinsipi üzrə qruplaşdıran geneoloji təsnifat daha düzgün təsnifat sayılır. Genealoji təsnifata görə qohum dillər elmi cəhətdən yüksək qiymətləndirilən tarixi-müqayisə metodu vasitəsilə öyrənilir. Dillər arasındakı qohumluq, həmin dillərin qrammatik və fonetik quruluşlarının yaxın olmasında özünü göstərir. Dil ailəsinin bütün dilləri əsas dil adlanan dilin dialektlərindən yaranmışdır. Qohum dillərin məcmusu dil ailəsini əmələ gətirir.Bəzən müxtəlif tarixi şəraitə düşdükdə əsas dilin dialektləri bir-birilə öz əlaqəsini itirir və inkişaf prosesi zamanı müstəqil, lakin öz aralarında, qohum dillərə çevrilirlər. Əsas dilin dialektlərindən əmələ gələn dillər öz növbəsində inkişafın sonrakı mərhələsində müstəqil dillərə çevrilə bilən dialektlərə bölünürlər. Dilin inkişafındakı diferensasiya prosesi ilə, yəni dilin gələcəkdə yeni dillər əmələ gətirən dillərə parçalanması ilə yanaşı əks proses, inteqrasiya və ya birləşmə prosesi də, yəni qohum dillərin vahid bir dil əmələ gətirməsi prosesi də mövcud ola bilər. İnteqrasiya prosesi, yəni dillərin vahid bir dildə birləşməsi millətlərin formalaşması dövrü üçün xarakterikdir.

 Bir ailəyə daxil olan dillər öz aralarındakı müxtəlif dərəcəli qohumluqlarını saxlayırlar. Bununla əlaqədar olaraq dil ailələri budaqlara, onlar da öz növb
Sində qrup və yarımqruplara ayrılırlar. Bütün dil ailələri haqqındakı biliklərimiz eyni səviyyədə deyildir. Çünki dünyanın bir çox dilləri hələ lazımi səviyyədə öyrənilməyib. Hələ indiyə kimi Amerika, Afrika və Avstraliyanın bir çox dilləri arasındakı qohumluq münasibətləri kifayət qədər üzə çıxarılmayıb. Buna görə də dil təsnifatının bir çox mühüm məsələləri üzrə, o cümlədən yer kürəsində dil ailələrinin sayı məsələsi üzrə linqvistlər arasında həmrəylik yoxdur. Ən başlıca dil ailələri aşağıdakılardan ibarətdir.
            I.Hind-Avropa dil ailəsi. Bu dil ailəsi 13 budağa yarılır: hind, iran, slavyan, baltik, alman, kelt, italyan, roman, alban, yunan, erməni, anadolu və toxar. Hind və ya hind-ari budağı qədim, orta və yeni hind dillərinə ayrılır.hind, iran, slavyan, baltik, alman, kelt, italyan, roman, alban, yunan, erməni, anadolu və toxar. Hind və ya hind-ari budağı qədim, orta və yeni hind dillərinə ayrılır. Qədim hind dillərinə, e.ə.II minilliyin ortalarında Şimali Hindistana soxulmuş ari qəbilələrin-veddaların veda dili daxildir.Eradan əvvəl birinci minillikdə yaranmış sanskrit dili veda dilinə çox yaxındır. Sanskritin iki ardıcıl müxtəlifliyi vardır. Məşhur “Mahabxarata” və
 “Ramayana”poemalarının dili olan epik sanskrit və bizim eranın birinci minilliyinin ortalarında ədəbi dil kimi çiçəklənən klassik sanskrit. Bu dilin ölü dilə çevrilməsinə baxmayaraq indiyədək Hindistanda ənənəvi elm dili kimi öz əhəmiyyətini itirməmişdir.
             II.Ural dil ailəsi. Bu dil ailəsi üç budağa: fin , uqor və samodiy budaqla
rına bölünür. Fin budağı Hribaltika, Perm və Volqa qruplarına ayrılır. Pribaltika qrupuna fin(suomi), saam(lopar), eston, karel, ijor, veps və liv dilləri daxildir.Perm qrupuna – komi-zıryan, komi-permyak və udmurt dilləri daxildir. Volqa qrupuna: dağ və düzən marilər, erzyf-mordva, mokşa-mordva dilləri daxildir. Uqor budağı macar, uqor, mansi(voqul) və xanti(ostyak)dillərinə ayrılır. İndiki Dunay çayı boyunda yaşayan macarlar bu yerlərə IX əsrdə Cənubi Ural çöllərindən gəlmişlər.
          Ural dillərinin Samodiy budağı nen, en, iqanasan və selkun dillərindən təşkil olunmuşdur.

          III.Altay dil ailəsi. Altay dilləri türk , monqol və tunqus-mancur budaqları

na ayrılır. Türk dillərinin çoxlu təsnifatı mövcuddur. Onlardan biri türk dillərini beş qrupa arırır: bolqar, cənub-qərb, şimal-qərb, cənub-şərq və şimal-şərq. Bu qrupun bütün dilləri hazırda da bir-birinə çox yaxındır. Bulqar qrupuna hazırda ölü dil olan bulqar və xəzər dilləri, habelə müasir çuvaş dili daxildir. Cənub-qərb budağı ölü oğuz dilindən, türkmən, truxmen , azərbaycan, qaqauz və türk dillərin

dən təşkil olunmuşdur.Şimal-qərb qrupuna aşağıdakı dillər aiddir:tatar, başqırd, qazax, qırğız, altay, kumık, noqay, qaraqalpaq, qaraçay-balkar, qaraim, habelə ölü poloves və peçeneq dilləri; cənub-şərq qrupu özbək, uyğur və ölü cağatay dillərinə ayrılır. Şimal-şərq qrupu daha çox saylıdır. Buraya yakut, tuva, xakas, şor, qaraqas, orxon dili habelə qədim uyğur ölü dili daxildir.
          IV. Semit-hamit dil ailəsi. Bu dil ailəsi beş dil budağı ilə:semit, Misir(hamit), liviya-bərbər, kuş və çad budaqları ilə təqdim olunur. Semit budağı şimal və cənub qruplarına ayrılır. Onlardan birincizi akkad(babil-assur)dilindən ibarət olan şərq yarımqrupuna və xannaney, finikiya, uqarit, moavit, qədim yəhudi və aramey dillərindən ibarət olan qərb yarımqruplarına ayrılır. İsraildə hal-hazırda süni surətdə qədim yəhudi dilini bərpa etməyə çalışırlar. Aramey dili b. E. əvvəl VI əsrdən başlayaraq eramızın VI əsrinə qədər yaxın Şərqdə ən geniş yayılan dil olmuşdur. Onun qalıqlarına hazırda Livanda təsadüf edilir. Arameyin bir hissəsi aysor dili kimi bu günə qədər Rusiya, İraq, İran və Türkiyədə saxlanılır. Semit dillərinin cənub qrupu ərəb və efiopiya dilləri ilə: amxar, tiqre, tiqrinye ilə təmsil olunmuşdur. Köhnə həbəş dili-gez hazırda kilsə dili kimi saxlanılır.
           Dravid dilləri özündə 16 dili birləşdirərək 4 budağa ayrılır. Bunlar: dravid, andxra, Mərkəzi hind və Şimal-qərb budaqlarıdır.Dravidin ən böyük dilləri: tamil, malayyali və kannaradır. Andxra budağına: telluqu dili daxildir. Mərkəzi hind dillərindən ən böyüyü qonda dilidir. Şimal-qərb budağı braqun dilidir ki, bu dildə əsasən şimal-qərbi Hindistanda və Pakistanda danışırlar.
          VI. Malay-Polineziya dil ailəsi. Bu ailənin dilləri də 4 budağa ayrılır: indoneziya, polineziya,meloneziya və mokroneziya. Bu dillər arasında indoneziya dilləri daha yaxşı öyrənilmişdir. Bunlardan ən geniş yayılanı yava, malqaş, taqal və malay dilləridir. İndoneziya və malay dilləri arasında fərq çox deyil, bu özünü yalnız orfoqrafiya və leksikada göstərir.
          VII. Çin-Tibet dil ailəsi. Bi ail ailəsi beş budağa ayrılır: çin , çjuan-tai, tibet-birma, myao-yao və vyetnam. Çin budağı çin və dunqan dillərinə ayrılır. Çjuan-tai budağına çjuan, tai, siam, laos, şan və b dillər daxildir.Tibet-Birma budağı: tibet, birma, himalay və assam dillərinə ayrılır. Vyetnam budağı-ayrıca bir vyetnam dilindən ibarətdir. Çin-Tibet dil ailəsi kifayət qədər öyrənilməmişdir. Elmi ədəbiyyatda bu dillər gah 2, gah 4, gah da 3 budağa ayırırlar.
          VIII. Avstroasiya dil ailəsi. Bu dil ailəsi beş budağa ayrılır: mon-kxmer, munda, malaqqa, Mərkəz və Cənub-Şərq. Mon-kxmer budağına: mon, kxmer və b. Dillər aiddir. Munda budağı dilləri Hindistanda yayılmışdır. Malaqqa budağına-semanq və senoy dilləri daxildir. Mərkəz budağı kxzazi və nikobars dillərinə bölünür. Cənub-şərq budağına çan və s. dillər daxildir.
         IX. Paleoasiya dil ailəsi. Bu dil ailəsi beş budağa ayrılır: 1. eskimos və aleut dilləri; 2. çukot, koryak və kamçadal dilləri; 3. ket və ölü arin, asan dilləri; 4.yuka

gir və çuvan dilləri; 5. nəhayət, nivx dili. Paleoasiya dilləri şərti addır. Bu dillər arasında dərin qohumluq münasibətləri yoxdur. Bununla belə bu dillərin bəzilərinin arasında genetik əlaqələr sezilir.
         X. Qafqaz dil ailəsi. Qafqaz dillərinin təsnifatı məsələsi də elmdə tam şəkildə həll olunmamışdır. Bəzi alimlər bu dilləri 4 müstəqil ailəyə, başqaları isə dörd budağa bölür: abxaz-adıgey, nax, Dağıstan və kartvel. Abxaz-adıgey budağı iki qrupa ayrılır.Abxaz qrupuna abxaz və abazin dilləri daxildir. Adıgey qrupu kabardin və adıgey dillərindən ibarətdir. Bunların dili ümumi adıq dilidir. Hax budağına çeçen, inquş və batsbi dilləri daxildir. Kartvel dilləri: gürcü, zan və svan dillərindən ibarətdir. Dağıstan dilləri daha çox saylı olub avar, dargin, lak və ləzgi qruplarına ayrılır.
           Bu dil ailələrindən əlavə bir çox linqvistlər Konqo-Kordofan, saxara-nil, Koysan , bantu dil ailələri ilə yanaşı papuas dilləri, Tan dilləri, hindu dilləri və s. dillərin daxil olduğu dil ailələrinin də mövcud olduğunu söyləyirlər.
           Bütün bu deyilənlərdən əlavə onu qeyd etmək lazımdır ki, dünya dillərinin heç də hamısı dil ailələrində birləşməyiblər. Dünyada heç bir dillə qohum olmayan təcrid dillər də mövcuddur. Məsələn, yapon, koreya, bask, qədim şumer, elam, xurrit, urartu, proto-xet.
          Dilçilikdə tarixi-müqayisə metodunun məhdudluğundan asılı olaraq geneoloji təsnifatın bir sıra çatışmaz cəhətləri vardır. Özünün bütün ləyaqətli cəhətləri ilə yanaşı bu metodun aşağıdakı mənfi cəhətləri mövcuddur ki, heç də həmişə onun vasitəsilə qohum dillər arasındakı tarixi inkişafı bərpa etmək olmur.Həm də təcrid olunmuş dillərin öyrənilməsində tarixi müqayisə metodu az keyfiyyətli rol oynayhır. Odur ki, dilləri nəinki onların maddi qohumluğuna görə, habelə qrammatik quruluşuna görə də təsnifatını vermək mümkündür. Qrammati
kanın əsas bölməsi morfologiya və sintaksis olduğundan bu təsnifat növündə morfoloji və sintaksis əlamətlər onun əsas zəminini təşkil edir. Morfoloji təsnifatın əhəmiyyəti daha böyükdür. Şlegel-Humbolt tərəfindən işlənib hazırlanmış morfoloji dil təsnifatı daha geniş yayılmışdır. Bu təsnifat dünya dillərini dörd tipə bölür:
          1.Köklü və yaxud təcrid olunan dillər;

          2.Aqlyutinativ(iltisaqi)dillər;

          3.Flektiv dillər;

          4.İnkorpor edilənlər.

